
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৬৬ )



নামের গৌরব রক্ষা করিয়াগিয়াছেন। তিনি কেবল স্বদেশের হিত চেষ্টা করিয়াই ক্ষান্ত ছিলেন না। সাধারণের হিতসাধন জন্য দেশে দেশে, গ্রামে গ্রামে ও লোকের দ্বারে দ্বারে ভ্রমণ করিয়া মানবকুলের অসীম কল্যাণ বর্দ্ধন করিয়াছেন। তাঁহার সবিশেষ যত্নে নানাদেশে “নারীসমাজ” স্থাপিত হওয়াতে সর্ব্বদেশীয় স্ত্রীজাতির কি পর্য্যন্ত না উপকার হয়। তাঁহার হৃদয়ক্ষেত্রে ধর্ম্মবীজ অতি আশ্চর্য্য রূপে অঙ্কুরিত হইয়াছিল, ফলতঃ কেবল, ধর্ম্মোন্নতি সাধনের জন্যই, তিনি ধর্ম্মপ্রচারকের পদগ্রহণ করেন। ধর্ম্মের জন্য তাঁহাকে সংসারের অনেক প্রকার ভোগ বিলাসে জলাঞ্জলি দিতে হইয়াছিল। অসাধারণ ধর্ম্মশীলতা ও অসীম গুণগরিমার জন্য, তিনি নানা দেশীয় ভূপতি ও রাজপরিবার মধ্যে সমধিক আদরণীয়া এবং লোক সমাজে পরম হিতৈষিণী বলিয়া বিখ্যাত হইয়াছিলেন। যত কাল পৃথিবীতে সৎকর্ম্মের গৌরব থাকিবে, তত কাল লোকে তাঁহাকে “লোকহিতৈষিণী এলিজাবেথ ফ্রাই” বলিয়া ঘোষণা করিবে।





রুসিয়াধীশ্বরী ক্যাথারিন।




 ১৬৮৯ খৃষ্টাব্দে রুসিয়ার অন্তর্ব্বর্ত্তী নিভোনিয়া প্রদেশের ডারপট্ নামক এক ক্ষুদ্র নগরে এনেক্জোনা ক্যাথারিনের জন্ম হয়। তদীয় দীন হীন জনক জননী

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:১১টার সময়, ১৪ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

